
Cyngor ar gynnal seremoni Diwrnod 

Cofio’r Holocost (HMD) 

Dyma rai awgrymiadau ar gynnal seremoni effeithiol ar Ddiwrnod Cofio’r Holocost:

• Arweinydd - Mae’r cyflwyniad a ddarperir gan Ymddiriedolaeth Diwrnod Cofio’r 
Holocost (HMDT) yn gweithio orau o gael unigolyn i arwain y trafodion a darllen y sgript 
awgrymiedig. Mae’r unigolyn gorau ar gyfer y rôl hon yn dibynnu ar eich sefydliad. 
Er enghraifft, os ydych chi’n gyngor lleol, efallai y byddwch am i’r maer dinesig 
neu Arweinydd y Cyngor fod wrth y llyw, neu yn achos ysgol, efallai mai’r 
pennaeth sydd orau.

• Elfennau rhyngweithiol - Er mwyn cael pobl i gymryd rhan yn 
eich seremoni, beth am gynnwys aelodau eraill o’ch sefydliad wrth gyflwyno’r 
darlleniadau, megis y Datganiad o Ymrwymiad. Fe’ch anogwn i ofyn i’r 
gynulleidfa ymuno â chi i oleuo canhwyllau, naill ai ar-lein neu fel cynrychiolwyr 
gwahoddedig yn bersonol. Cofiwch roi gwybod ymlaen llaw i’r gynulleidfa am hyn 
fel bod ganddyn nhw’r deunyddiau angenrheidiol wrth law. Os ydych chi ar-lein, 
gallech hefyd ofyn i’r aelodau’r gynulleidfa rannu lluniau o’u canhwyllau wedi’u 
cynnau ar y cyfryngau cymdeithasol, neu godi eu fflam i’r camera, fel gweithred 
bwerus o gofio. Hefyd, efallai yr hoffech lawrwytho GIF o gannwyll wedi’i chynnau yma: 
hmd.org.uk/flickeringcandle.

• Cynnwys  - Mae’r cynnwys a ddefnyddir yn y cyflwyniad templed yno fel arweiniad, 
ac rydym ni’n eich annog i addasu’r cynnwys a’i bersonoli fel yn dymunwch. Efallai yr 
hoffech gynnwys cerddi, caneuon, darlleniadau neu ffilmiau penodol eich hunain. Trowch at 
ein hadnoddau am ysbrydoliaeth.

• Cyfraniadau  - Mae gwahodd cyfraniadau gan bobl a sefydliadau o’ch cymuned leol 
yn ffordd wych o sicrhau seremoni mwy pwerus ac atyniadol. Cofiwch gysylltu â chyfranwyr 
posibl ddigon ymlaen llaw fel y gallant ymarfer a recordio (os yw’n berthnasol) eu cyfraniad. 

Mae’r ddogfen ganllaw hon yn cyd-fynd â sgript a chyflwyniad Powerpoint Diwrnod 
Cofio’r Holocost, ond mae’r cyngor yn ddefnyddiol i bob gweithgaredd Diwrnod 
Cofio’r Holocost a gyflwynir naill ai ar-lein neu’n bersonol.

Mae seremoni Diwrnod Cofio’r Holocost yn gyfle gwerth chweil i bobl ddod at ei gilydd a dysgu 
o hil-laddiad, er budd dyfodol gwell. Mae cyflwyno’ch seremoni ar-lein neu’n hybrid yn golygu 
bod pobl yn dal i allu nodi’r diwrnod hwn, lle bynnag maen nhw.

https://www.hmd.org.uk/resource/the-statement-of-commitment-for-hmd/
http://www.hmd.org.uk/flickeringcandle
https://www.hmd.org.uk/resources/

Dysgwch fwy yma...
Ymddiriedolaeth Diwrnod Cofio’r Holocost: hmd.org.uk
Adnoddau a deunyddiau ar gyfer eich gweithgareddau: 
hmd.org.uk/resources

• Cynulleidfa  - Penderfynwch ymlaen llaw a fydd eich digwyddiad yn agored i’r 
cyhoedd neu drwy wahoddiad yn unig. Os mai digwyddiad ar-lein yw e, bydd angen i 
chi hefyd ddarparu cyfarwyddiadau ymuno i fynychwyr, gan gynnwys unrhyw ddolenni, 
cyfrineiriau neu wybodaeth mewngofnodi. Edrychwch ar ein graffeg cyfryngau 
cymdeithasol a thempled poster i’ch helpu chi.

• Hyd - Mae’r cyflwyniad parod ar gyfer seremoni sy’n para tua 50 munud. Gallwch wneud 
eich seremoni yn fyrrach neu’n hirach trwy addasu cynnwys y cyflwyniad ar gyfer eich 
cynulleidfa. Rydym ni’n argymell argymell i chi gadw’r seremoni i lai nag awr o hyd, er mwyn 
cadw diddordeb eich cynulleidfa.

• Paratoi  - Dylech baratoi a phrofi’r seremoni ymlaen llaw, a’i ymarfer i sicrhau bod 
popeth yn mynd yn hwylus.

• Llwyfannau a thechnoleg - Os ydych chi’n 
cyflwyno’r seremoni ar-lein neu’n hybrid, mae’n well defnyddio 
platfform fideo-gynadledda sy’n caniatáu ichi rannu’ch
sgrin cyfrifiadur, fel Zoom, Skype, Microsoft Teams neu 
Google Hangouts. Bydd angen defnyddio cyfrifiadur 
gyda meicroffon.

• Diogelwch - Yn anffodus mae rhai digwyddiadau ar-lein 
wedi’u targedu gan bobl sy’n dymuno achosi aflonyddwch neu dramgwydd. Er bod achosion 
o’r fath yn brin, dylech ddarllen Guidance for secure livestreaming gan y Community 
Security Trust, yn enwedig os yw’ch digwyddiad yn 
un cyhoeddus. Defnyddiwch gyfrineiriau ac ystyriwch gofrestru mynychwyr ymlaen llaw fel 
bod eich digwyddiad hyd yn oed yn fwy diogel.  

• Hygyrchedd  - Beth am sicrhau bod y seremoni mor hygyrch â phosib. 
Gallai hyn olygu cael cynnwys ffilm ag isdeitlau, dehongliad Iaith Arwyddion Prydain a 
darparu trawsgrifiad o’r seremoni. Mae’r holl fideos a ddarperir yn ein seremoni dempled yn 
cynnwys isdeitlau dewisol y mae modd eu troi mlaen neu eu diffodd trwy YouTube.

Dywedwch wrthym am eich gweithgaredd: da chi, ychwanegwch eich 
seremoni at ein map ar-lein a gadael inni wybod sut aethoch ati i nodi’r diwrnod. Mae pob 
digwyddiad, boed ar-lein neu’n bersonol, yn creu’r darlun llawnach o sut mae gwledydd y DU 
yn nodi Diwrnod Cofio’r Holocost.

holocaustmemorialdaytrust

https://twitter.com/HMD_UK
https://www.facebook.com/HMD.UK/
http://hmd.org.uk
mailto:enquiries%40hmd.org.uk?subject=
https://twitter.com/HMD_UK
https://www.facebook.com/HMD.UK/
https://www.instagram.com/holocaustmemorialdaytrust/
https://www.hmd.org.uk/
http://www.hmd.org.uk/resources
https://www.hmd.org.uk/take-part-in-holocaust-memorial-day/marking-holocaust-memorial-day-online/
https://www.hmd.org.uk/take-part-in-holocaust-memorial-day/marking-holocaust-memorial-day-online/
https://www.hmd.org.uk/resource/hmd-activity-poster-template/
https://cst.org.uk/news/latest-news/2020/04/06/guidance-for-secure-livestreaming
https://www.hmd.org.uk/activities-form/

